
LAPORAN RINGKAS 
 
 Sesi lawatan pensyarah kepada pelajar latihan industri yang menjalani 
latihan di Unit Repositori & Dokumen Digital (URD), Seksyen Koleksi Khas & 
Repositori telah diadakan pada 15 Januari 2023 di ruang pejabat URD, Aras 2, 
Perpustakaan Raja Zarith Sofiah, UTM Johor Bahru, Johor. Lawatan ini merupakan 
aktiviti rutin kepada setiap pelajar latihan industri yang mengikuti latihan di 
mana-mana lokasi pilihan untuk mendapat pengalaman serta peluang menimba 
ilmu berkaitan bidang pengajian masing-masing. 
 
Lawatan daripada Pn. Siti Khairiyah Nordin, Pensyarah Kanan, Pusat Pengajian 
Sains Maklumat, Kolej Pengkomputeran, Informatik dan Media, yang juga 
merupakan bekas pelajar latihan industri di Perpustakaan UTM telah disantuni 
oleh Pn. Haslina Hussin selaku penyelia kepada pelajar latihan industri di unit ini. 
Sesi perbincangan yang berlangsung sekitar satu setengah jam telah berjalan 
lancar bagi membincangkan perkembangan topik kajian, aktiviti dan prestasi 
pelajar berkenaan.  

Sesi perjumpaan ini juga telah membincangkan secara khusus mengenai topik 
kajian, iaitu Comparison on Open Source Software Research Data Management 
System: A Case Study for UTM Library, sebagai usaha untuk mendekati 
perkembangan terkini ilmu pengetahuan yang memberi impak penting kepada 
perkembangan penyelidikan di institusi pengajian tinggi. Beliau turut memberi 
sokongan penuh kepada topik kajian yang dilaksanakan oleh pelajar sebagai 
usaha pendedahan untuk mendalami konsep pengurusan data penyelidikan 
dengan lebih terperinci, seiring dengan penggunaan platfom sumber terbuka 
yang semakin mendapat perhatian dalam pembangunan sistem di sesebuah 
institusi pengajian tinggi. 
 
Justeru itu, pemilihan topik kajian ini dilihat bertepatan dengan hasrat UiTM 
untuk memberi pendedahan serta peluang kepada para pelajar menimba ilmu 
dan pengalaman bekerja melalui latihan industri yang dijalani sepanjang tempoh 
lima bulan di institusi / organisasi terpilih. 
 
Melalui sesi perbincangan ini juga, perkongsian maklumat mengenai 
perkembangan sistem pengurusan data penyelidikan (RDM) turut dikongsikan 
bersama sebagai inisiatif terkini dalam komponen Sains Terbuka yang menjadi 
perhatian di kalangan institusi pengajian tinggi masa kini. Perkongsian menarik ini 
turut memberi input kepada usaha pembangunan sistem, prasarana serta 
kesedaran di kalangan ahli akademik terhadap pembangunan untuk menjadikan 
platfom penyelidikan sebagai sumber perkongsian ilmu secara terbuka yang 
semakin meluas dan penting dalam mengembangkan bidang ilmu pengetahuan 
yang pelbagai secara global. 
 
Beliau turut merakamkan ucapan terima kasih kepada pihak Perpustakaan UTM, 
khusus Bahagian Ilmu Pengetahuan Institusi yang telah sudi menerima pelajar 
dari UiTM Negeri Sembilan – Kampus Rembau untuk menjalani latihan industri 
serta menimba ilmu pengetahuan yang banyak memberi peluang kepada para 
pelajar untuk meningkatkan ilmu pengetahuan di dalam bidang kepustakawanan 
dan teknologi maklumat. 
 
Berikut merupakan maklumat pelajar latihan industri yang telah mengikuti 
latihan bermula dari 1 September 2022 hingga 31 Januari 2023.  
 

 Nama  : Cik Nurul Nabila Sam Dani. 
 Program : Sarjana Muda Sains Maklumat (Kepujian) Pengurusan  

Perpustakaan, Pusat Pengajian Sains Maklumat, Kolej 
Pengkomputeran, Informatik dan Media. 

